
UNIDADE 1

E foi asi como
cho conto...

2. UNHA MAREA NEGRA
PISTA 1

1.

e Noticias de Ultima hora. Seguimos cubrindo as noticias
que nos chegan desde Fisterra. Para iso, imos conectar co
noso correspondente na zona, Xurxo Ares. Xurxo, hoxe, vin-
te de novembro, confirmaronse os peores presaxios. Onte,
finalmente, rompeu o Prestige fronte a costa, como se vive
a noticia af en Fisterra?

o Pois con desolacién, con tristura e con moita rabia. Le-
vabamos seis dias expectantes observando o percorrido
do barco & deriva e onte, realmente, ocorreu o peor. E a
rabia aumenta a medida que se coflecen mais datos do
petroleiro: por exemplo, que era un barco moi vello, que
fora construido en 1976, e que xa tivera algin accidente
anterior, como un en ltalia en 1991. Segundo os técnicos,
era un barco que non reunia as condiciéns para viaxar.

e Xurxo, como comentas, foron seis dias de incerteza ata
este desenlace. Podes resumir os feitos mais salientables
destas xornadas de tension?

o Si. Todo comezou o dia 13 de novembro cando se recibiu
unha chamada de socorro do barco. A media tarde, os heli-
copteros de Pesca de Galicia rescataron a 24 dos 27 tripu-
lantes que viaxaban ali. O capitan e dous técnicos quixeron
ficar a bordo. Ao dia seguinte, os remolcadores comezaron
a levar o barco cara a dentro do mar, lonxe da costa, e,
nese punto, as condiciéns do barco ian empeorando por-
gue xa tiha unha rotura nos tanques. O dia 15 desaloxaron
os tripulantes que quedaban. O capitan, en concreto, foi
arrestado porque non colaborara nos labores de rescate.
Despois, outros barcos féorono remolcando ata o sur, cara a
Portugal, e xa ia perdendo fuel. Finalmente, o dia 19, onte,
0 barco partiu en dous polos tanques centrais.

PISTA 2

2.

e Noticias de Ultima hora. Estamos informando sobre o de-
sastre do Prestige e temos ao teléfono a Nuria, unha volun-
taria que esta na zona para axudar nos labores de limpeza
da costa. Ola, bo dia, Nuria. De onde es?

o Eu son de Silleda.

e Como estades traballando? Hai algln tipo de organizacién?

o Ben... Pois imos facendo como podemos. Déronnos uns
traxes e tamén mascaras, por sorte!, porque o olor & in-
soportable, o olor do chapapote. E alglins tamén traballan
con luvas, pero non hai para todo o mundo. Seica estan a
piques de solucionalo. O problema é nas rochas, que hai
que coller o chapapote coas mans. E na praia, ainda, con
palas, pois imos limpando... 0 que podemos.

e E onde estades aloxados?

o Estamos durmindo no pavillbn municipal. Trouxemos sacos
de durmir e ali estamos. Polo menos estase ao quente,
porque vai un frio estes dias... E a xente esta colaboran-
do moito. A xente da vila estd moi pendente de nés. En-
cargase de preparar a comida para os voluntarios, tamén
trouxeron toda a louza das sUas casas: pratos, cubertos...
E a verdade é que cando chegas despois dun dia asi de
traballo e topas o prato de lentellas quentifio, agradécese.

e Canto tempo vos quedaredes pola zona?

o Temos que irnos xa dentro de dous dias porque traballamos
Xa... € hon sei como vai quedar isto. Disque as autoridades
estdn tomando cartas no asunto, pero de momento non
sei de que tipo...

e Hai algo que creas que se pode facer para mellorar a
situacién?

o Home, o que hai que facer sobre todo é parar, parar o fuel,
porque limpamos de dia, a praia queda ben pola noite,
pero é desalentador: chegamos pola mana e encontramo-
lo todo igual. Hai que pér unha barreira no mar e paralo
dunha vez e... Xa. Dalgunha maneira hai que parar isto.

e Moitas grazas, Nuria, e moita sorte.

6. QUE EXPERIENCIA!
PISTA 3

e Como foi 0 maratén?

o Vaia maraton! Mira, apuntaranse unhas 10.000 persoas,
creo que o dobre do que esperaba a organizacion, e claro,
xuntamonos todos & mesma hora na saida. Un descon-
trol!

e Claro, xa imaxino...

olgual pensaron que a xente irla chegando de forma
graduada, pero, se din que empeza as 12, é normal que
a xente chegue as 12. Non sei que esperaban!

e Pois claro...

o En fin..., ademais outros anos fan dando botellas de auga
durante todo o percorrido, e agradecialo moito, a verdade,
e este ano, nada. E mira, o peor foi ao final, que xa estaba-
mos chegando e aquilo non se movia, formouse un tapén
impresionante porque a xente de atras seguia chegando,
e algunhas persoas coa calor e a presion, e non sei se a
deshidratacion, o caso é que empezaron a caer coma mos-

cas, desmaios, de todo, e as ambulancias ainda por riba
non podian chegar ata ali.

e Pero que desastre, non?

o Eu pensei que iamos morrer todos esmagados, que medo!
Ao final tiveron que chamar a policia local, que empezou a
indicarlle & xente que collese unha rla alternativa.

e Home, normal!

o E ata vimos un helicoptero tentando seguir o percorrido.
Por sorte foron freando os que vinan cara & meta e ao final
aquilo non acabou tan mal como poderia acabar, pero creo
que houbo varios feridos.

e Ainda ben que non foi tan grave.

9. EXCURSIONISTAS PERDIDOS
PISTA 4

1.

@ Bos dias. Estamos cubrindo a nova dos excursionistas per-
didos no Courel. Agora imos entrevistar a Xosé Gonzalez.
Vostede forma parte do equipo de rescate, non si?

o Si, efectivamente, eu estou no equipo.

e E a busca comezou onte a tarde, non?

o Si, pero durante a noite non atopamos nada, e agora xa
estamos a mediodia e seguimos sen atopar nada.

e E que se sabe do rescate?

o Pois a cousa esta mal. Os servizos meteoroléxicos avisaron
de que habia risco de temporal, pero a xente, nada, non
fai caso ningln, arrisca demasiado e pasa o que pasa.
Ademais, esta zona é moi perigosa, non é para novatos,
0 cambio de tempo foi moi rapido e tivemos que atender
varias hipotermias. A xente é moi imprudente, ainda non
sabemos cal é a magnitude do accidente.

® Xa pero, os vecifos de ali din que é outra cousa...

o Si, pois 0 que pasa é que ultimamente se atoparon unhas
pegadas na neve como dun animal descofecido que non
podemos identificar ou que non é desta zona. Non qui-
xemos dicilo antes para non alarmar a xente, pero xa é
hora de que se saiba. Hai quen di que poden ser criaturas
doutro planeta, extraterrestres e tal, non sei... Hai quen di
que viron naves e luces e que incluso son as causas destes
temporais, non sei, a xente fala...

PISTA 5

2.

e Seguimos coa nova dos tres desaparecidos no Courel. Te-
MOoS CONNOSCO a persoa que conseguiu volver e avisar o
senizo de rescate: é Tareixa Neira, companeira dos mon-
taneiros perdidos. Ola, Tareixa, como se atopa?

o Ben, eu ben, un pouco cansada e asustada, claro. O que
me preocupa é como estaran eles. Eu puiden volver onte,
cheguei 4 vila as catro da tarde e avisei o servizo de res-
cate. E sairon enseguidina cara a ala, pero non tivemos
noticias en toda a noite.

e Pero como foi, que pasou?

o Pois... perdémonos e o vento era moi forte e estabamos moi
cansos. E a verdade é que xa non tinamos folgos para seguir
e 0 que pasou foi que o estado da neve era moi malo. Parecia
gue non podiamos nin dar un paso mais e Xesus, un com-
paneiro, tivo unha escordadura de nocello e non podia ca-
mifar da dor. E, claro, asustdmonos porque non viamos nada
nin a dez metros, e por sorte levabamos mantas e puidemos
protexernos durante a treboada. E estabamos asustados por-
gue escoitamos uns ruidos que parecian dun animal, pero
non sei, era algo moi raro, € que non eran lobos, non sei..

e E logo a que se parecia?

o A nada, era un son moi forte e co eco da montana ainda
peor.

e E que fixeron?

o Pois eu que son a mais nova do grupo agarrei o0 compas e
marchei. Dixen que ia buscar axuda e arranquei. Tardei tres
horas en chegar & vila e avisei para que os rescatasen.

e E tefen os seus companeiros comida para aguantar moitas
horas?

o Pois levabamos o imprescindible, pero si, tefen chocolate,
barras enerxéticas e algunhas mantas co que poden tirar
un par de dias mais, pero espero que os atopen antes.

UNIDADE 2

E ti, que opinas?

1. PROBLEMAS DE ESPAZO
PISTA 6

1.

e Paréceme un absurdo que tefias un terreo ou un xardin e
non poderte ocupar del. Para iso, & mellor vivires nunha
urbanizacion.

o Ah, pois eu penso que non, porque ainda que non poidas
coidalo sempre, non deixa de ser un espazo teu, que o tes
como queres. Ademais, haille que dar un peso a ganar a
xente que se dedica a iso.

PISTA 7

2.
@ |so de facer investimentos para conservar o medio esta moi
ben, pero a ver quen se pode permitir os custos.

PISTA 8

3.

e A verdade € que, co ritmo de vida que levamos, fainos falla
alguén gue nos bote unha man coas cousas da casa.

o Pois eu creo que todo é cuestién de organizarse. Podemos
ter tempo para todo, incluso para deixarmos as tarefas fei-
tas e termos momentos para o ocio.

PISTA 9

4.

e Para min, iso dos mobles montables é un conto. Moi bo-
nitos por foéra, pero o material é pésimo e terminan gas-
tandose moi pronto. Ao final gastas mais difeiro que se
encargases mobles bos & medida.

PISTA 10

5.

e A min o da cinta andadora paréceme unha marabilla, eh?
Ganase moito tempo facéndoo todo na casa. E, por exem-
plo, podes ler ou escoitar musica mentres andas.

4. NEGOCIAMOS?
PISTA 11

e E vOs, como vedes iso do horario flexible?

o Pois eu s vexo vantaxes, xa que traballas as mesmas horas
a semana, pero podes organizar mellor os teus horarios e...
m E verdade, e segundo &s tluas necesidades persoais, por
exemplo, de acordo cos horarios do colexio dos nenos ou

se queres facer calquera curso ou ir ao ximnasio...

e Claro, €, ao final, seguro que lle sacas mais proveito ao teu
tempo.

o Xa, iso si. Pero a min o que me preocupa € a organizacion
no traballo. Isto vai ser un enredo se cada un vén & hora
que quere, pois nunca vas saber con quen podes contar. E
como moitas cousas aqui temos que decidilas en equipo...
Non sei, que vos parece?

m Ben, creo que podemos organizarnos entre todos; e ade-
mais, se non nos ponemos todos de acordo, isto non vai
ser posible. Non van facer uns horarios flexibles e outros
non. Iso si que seria un verdadeiro caos.

o Pois eu creo que poderiamos negociar entre todos unha
franxa horaria na que todos coincidisemos, quero dicir, que
nos fose ben a todos. Asi si que estaria ben a proposta de
horario flexible.

m |so poderiamos falalo, digo eu. Outra cousa que podemos
facer é negociar uns dias concretos nos que todos estea-
mos aqui para coordinacién e consultas.

e Si, tamén poderia ser, pero...

o Eu queria propoier algo. Mirade, flexibilidade s6 no horario
de entrada e de saida. Se en vez de entrar &s nove, alguén
entra as once, pois logo sae dluas horas mais tarde, pero
polo menos estariamos parte da mana ou da tarde todos
xuntos. Que opinades?

e Home, eu nese caso estaria de acordo.

o Si, si, si, eu tamén.

m Pois eu ainda non o vexo moi claro. E que non vai haber
ningun control... eu creo que haberd xente que vai facer
menos horas das que deberia. Quen se vai pofer a contro-
lar o tempo que traballa cada un?

® Xa, iso tamén é certo. Se hai xente que chega tarde agora
ou que sae tomar un café cando quere... se ademais ten
horario flexible, uf! A ver o que fara.

m Claro, af queria eu chegar. E que, enriba, esa xente é a que
pide o horario flexible. Eu non acabo de ver nada claro,
eh?

o Eu tampouco.

10. VILARIZ: UNHA VILA
DE CULTURA E TRADICION

PISTA 12

e Nos seguintes dias vaise realizar na nosa vila unha asem-
blea vecifal na que se decidira se a proposta de cons-
trucién dun hotel con campo de golf preto do castelo,
que chegara ata o Penedo da Fraga, sera unha realidade
ouU non nos proximos anos no noso concello. A empresa
construtora considera que é unha boa maneira de activar
un turismo de nivel medio alto na zona, que dara pé a
creacién de moitos postos de traballo e que deixara na
vila moitos ingresos. Por outra banda, a asociacion Ami-
gos do Castelo considera que a proposta o Unico que fara
sera danar o patrimonio histérico en beneficio da cons-
trutora e dos propietarios da instalacion deportiva e do
hotel. A asemblea, de caracter multitudinario, tera lugar
o vindeiro mércores as 9 da noite no auditorio da Casa da
Xuventude.

UNIDADE 3

Valorarase
a experiencia

1. ARTE CONTEMPORANEA
PISTA 13

e A min paréceme unha barbaridade que as institucions pu-
blicas anden a financiar este tipo de iniciativas que s6 lles
interesan a uns poucos. Coa de cousas que hai que facer
na cidade, podian gastalo en transporte publico, en par-
ques... Ou en mais bibliotecas se queren facer algo cultu-
ral, algo que poida estar a disposiciéon de todos.

o Pois eu creo que foi unha boa decision. Eo que lle facia
falla a esta cidade, algo que non sei, que de repente se
fale dela. E a xente vén vela. E se vén mais turismo, pois
mellorard a imaxe da cidade. Habera mais difeiro e pode-
ranse construir mais bibliotecas desas que dis.

e Non sei, non sei... E que ademais é feisimo. Se ata foi un
carcere!

o Home, ao principio pode resultar un pouco estrano. Pero
a min gustame agora. Ademais encantame a combinacién
da arquitectura antiga coa moderna. E estd moi ben que se
recuperen edificios antigos nas cidades.

® Xa, é un xeito de velo. Pero ti cres que & xente lle gusta a
arte moderna? Se non se entende!

o Mira, non sei se lle gusta ou non, pero queren conecela.
As visitas a0s museos aumentan cada ano e 0S museos
cada vez son mais accesibles para todo o mundo. E ade-
mais, necesitamos a arte. Os humanos somos creativos,
necesitamos crear. En serio, eu creo que acabara gustan-
doche.

4. DIFERENTES FORMAS
DE DICIR O MESMO

PISTA 14

e \Viches o anuncio de Solplan?

o Pois non. Para que é?

e Para prazas de animadores de tempo libre.

o Mm... e cantas?

e Non sei. Non o pofen.

o Buf, pero se saiu 0 anuncio no xornal presentarase unha
chea de xente.

e Non estou seguro, pero creo que sé saiu no xornal local.

o E imaxino que piden experiencia, non?

e Pois, mais que experiencia, tes que ter feitas practicas nal-
gunha empresa, é dicir, nun hotel. Pufa algo asi.

o E que estudos piden?

e O curso de animador de tempo libre, pero poden presentar-
se 0s que ainda non o remataron.

o Bah! Pero ao final o que mais conta é se falas idiomas e
isO...

e Sj, claro... o Unico que piden é o inglés, pero se falas outro,
moito mellor.

o Si, iso seguro.

e De feito, no anuncio pofen que teran puntos para obter as
prazas os que falen aleman e francés, a parte do inglés,
claro esta.

o Pois eu creo que me vou presentar.

e Si, eu tamén. Total, por probar... Pero non te despistes, por-
gue me parece que admitiran solicitudes so6 ata o dia 25.

o Ah, si. Se podo, xa o fago mana.

e Ah, espera! Agora que lembro, 0s que non tefian carné de
conducir non se poden presentar.

o Pero se eu o tefo.

e Ai, si? E dende cando?

o Pois aprobeino en febreiro. A terceira, pero aprobei.

e Que ben. Non o sabia.

UNIDADE 4

Avida é
puro teatro

6. COMO O INTERPRETAS?
PISTA 15

1. Abres a venta?

2. Por que non marchas?

3. Non me asustes!
4. Non podo mais!

UNIDADE 5

Dixeches
que o farias

6. AUDIOVISUAL GALEGO
PISTA 16

e Trece millbns de euros, con esa cantidade doétase o plan
de apoio e potenciacidon da producién cinematografica,
que acaba de presentar o presidente da Xunta. Un plan
para os anos 2008, 9 e 10 que garante un marco estable
para o sector, segundo declaraciéns do titular do goberno
galego. Dixoo, trala reunion con representantes do sector
audiovisual, entre eles o presidente do Cluster do Audiovisual
Galego: Antdn Reixa. Moi boas tardes.

o Ola, boas tardes.

e E asi, garante a estabilidade do sector nese periodo, o plan?

o E un elemento que dende logo vai garantir e potenciar a
continuidade dunha actividade. Refirese fundamentalmente
ao que se chama o 5% e é que existe unha normativa
europea que tanto as televisiéns publicas como privadas
deben investir en producién europea o 5% dos seus
ingresos. E habia unha certa alarma no sector en Galicia
polo cumprimento que disto estaba facendo a Television
de Galicia. Con estes fondos adicionais se garante o
cumprimento dese 5%. E explicarlle aos ointes que
fundamentalmente iso se refire &4 parte da televisién
que mais ten que ver coa cultura, que é a producion de
peliculas e longamentraxes, de telefilmes e documentais.
Ese tipo de produciéns que para as cadenas supofien
unha programacién a medio prazo, porque normalmente
existen ademais uns tempos que hai que respectar, de
estrea en salas, distribuciéon en DVD e, despois, emision
en television. E ese tipo de producién, que, digamos,
é un pouco a Férmula 1 da nosa actividade e o que se
ve positivamente afectado por esta decisiéon do Goberno
de Galicia.

e Daquela, vai incidir moi directamente no desenvolvemento
de proxectos concretos, non?

o Si, si, si. Porque, xa digo, fundamentalmente, a inquietude
do sector vina por separar o cumprimento deste 5%, que
é unha obriga legal, separado, digamos dos orzamentos
ordinarios de explotacién da tele. E dicir, todos sabemos
discernir na programacién dunha televisiéon o que son os
informativos, os programas de entretemento. E outra cousa
son as peliculas, non as peliculas de producién allea que
se emiten dobradas, sendn as peliculas que se producen
e coproducen en Galicia e que iso, obviamente, é onde

maiormente de forma mais clara cristaliza o valor cultural
que ten a television.

e No pasado mes de maio as asociacidons empresariais
e profesionais do sector audiovisual presentaran ao
presidente da Xunta un decalogo de prioridades. En que
medida este plan responde a ese decéalogo?

o Nese decélogo recolliase precisamente a necesidade
do cumprimento do 5% e a necesidade de coordinar a
politica audiovisual na Televisién de Galicia, e isto incide al.
Incide directamente nese aspecto. Habia que darlle unha
forma técnica que ten que ver con xestion financeira e con
procedementos lexislativos e administrativos, e logrouse
unha moi boa soluciéon. O que pasa é que se dicia onte
dicia na reunién que esperemos que este sexa o inicio dun
bo camifo que necesariamente haberd que percorrer, e
esperamos percorrer todos xuntos.

e Claro, porque nese decalogo falabase, por exemplo, dunha
politica audiovisual Unica. E da segunda canle...

o Pouco a pouco, por exemplo, a segunda canle eu creo
que este ano si entrara en funcionamento. E mais que
dunha politica Unica faldbase dunha coordinacién, é dicir,
hai que ter en conta que o sector audiovisual € un sector
estratéxico e, polo tanto, debe ter un apoio transversal dos
departamentos da Xunta e, neste momento, hai unha certa
disparidade na xestion destas competencias. E importante
gue converxan nunha politica mais sistémica.

e Etrala presentacion do plan, onte, como contempla o sector
0s vindeiros anos, con respecto xa non sé a concrecion
destes presupostos?

o O sector contempla con alivio porque realmente era un
problema que ademais estaba empezando a afectar &
actividade. Eu creo que a dotacién incluso supera ese
minimo legal do 5% e eu creo que ademais agora a pelota
esta no tellado dos axentes do sector, dos produtores de
Television de Galicia en identificar contidos que realmente
alimenten esa obrigatoriedade legal e a convertan no disfrute
e culturalizacion dos espectadores da Television de Galicia.

e Moi ben, pois Antdn Reixa, presidente do ClUster do
Audiovisual Galego. Moitisimas gracias.

o Gracias.

9. QUEN CUMPRE GANA
PISTA 17

e Pasamos agora as testemuinas do concurso. A través dos
seus testemunos poderemos valorar mellor ata que punto
Lois e Sonia levaron a cabo o plan co que se compromete-
ron. Por favor, a testemuna de Lois: Patricia.

o Si, a ver, como testemuna de Lois, pddovos resumir o que
observamos entre todos. Algunhas cousas ben, pero ou-

tras non tanto. Por exemplo, eu fun no grupo de Lois as
excursions, e parecia que queria relacionarse pero sempre
acababa sb, debaixo dun pifeiro, e supoio que xogando co
mobil. E sobre as clases de baile... pois a verdade é que
si, que foi dUas veces por semana, que se esforzou moito,
pero non sei... se cadra é que non ten demasiado ritmo. E
0 da roupa pois...

e Si, por certo. O da roupa que tal foi?

o Pois mira, o da roupa bastante ben, porque xa sabemos
que Lois acostumaba vestir de negro. Pois puxémoslle un
vestiario de cores que lle campaba moito, a xente di que
esta mellor, mais guapo, é un cambio de estilo que lle sen-
tou de marabilla. E o de sorrir € o que non acaba de facer
ben, a verdade é que a xente o ve tan serio que deixa de
falarlle, pero mira, xa demos un paso.

e Mm... E que mais? Que mais?

o Pois outra cousa que compre valorar € que saiu mais cos
amigos, que foi moito mais ao cine... e ainda que a verdade
o do cine non sei se é o mellor para relacionarse cos ami-
g0s, pero mira, xa cambiou as relaciéns porque coa xente
da rda ten mais contacto, co da libraria, co da panadaria...

e Que forte, pero que foi o peor de Lois?

o Pois mira, o peor foi o de romper a rutina. E que é unha
cousa que non ten xeito, mira que o chamamos, que lle
proponemos plans, pero nada, el sempre dando escusas:
que se estaba enfermo, ou que se tina traballo, e asi. O
caso é que esta parte non a cumpriu.

e Mm, ben Patricia, grazas, agora damoslle paso a persoa
que fala en nome das testemunas de Sonia, que é Roi.

o Pois a ver, n6s tamén observamos que Sonia cumpriu al-
glns compromisos, ou case todos, o que pasa € que a
forma en que 0s cumpriu... pois, as veces, non sei... eu
expdénoo e a xente ten que valoralo.

e Claro, claro.

o Pois mira, en acordedn fixo bastantes progresos, pero fa-
lando coa profesora dixome que as veces se notaba que
practicara moito e outras nada, pero foi & clase tres veces
a semana e non fallou nunca.

e Ah, iso esta ben.

o Si, e cos peixes, pois, sobreviviron, coidounos e estan ben.
E o que puidemos observar é que pasa o tempo enteiro
colgada do mébil falando cos seus amigos. E eu non sei
como puido ler os libros, porque cada dlas paxinas paraba
e pofhia musica ou chamaba a un amigo...

e Que forte, que forte, o dos mdbiles &€ moi forte. Ai, tanto
mévil e tan pouco libro!

o Parece que os acabou, pero non sei se 0s leu moi su-
perficialmente. Co de comer, vale, preparou pratos sans e
seguiu o curso de Comida sa, pero € que comia de pé e
facendo cousas mentres tanto. De relaxarse nada.

o Nin nds, que estamos moi nerviosos por saber quen vai
ganar esta gran final!

UNIDADE 6

Lugares
con encanto

7. QUEIXAS E PROTESTAS
PISTA 18

e Pois 0 que pasou foi que eu tifa previsto voar de Santiago
a Madrid, porque tifa que realizar varios tramites legais.
Enton pensei en sair con tempo para dedicarlles toda a
mana. Ademais tifia unha cita marcada cun avogado, asi
que comprei un billete para o voo das 7 da mana. E total
para nada, porque o avién saiu con catro horas de atraso.
Toda a mana perdida! Enton decidin queixarme e ai em-
pezou todo o problema: primeiro porque os folletos cos
dereitos para 0os pasaxeiros non estan a vista e tes que
solicitarllos ao persoal e non che pofen moi boa cara.
Despois pedin un vale para a comida, que é algo que a
compania esta obrigada a ofrecer, pero que é moi reticen-
te a facilitarlles aos pasaxeiros. Despois cubrin a reclama-
cién e, aos poucos dias, coa resposta da compafia quedei
de pedra: respéndenme que, segundo o regulamento, non
teno dereito a unha indemnizacién, pero que a cambio me
van recompensar con puntos na mina tarxeta de viaxeiro
frecuente. Asi que decidin facer outra reclamacién porque
xa me parece unha tomadura de pelo, vaia!

9. NO VERAN
PISTA 19

e Pois cando eu era asi un mozo, nos anos oitenta, por ai,
na mina vila, que é de interior, durante o veran, pois o que
pasaba era que se enchia cos emigrantes que vifan pasar
as vacacions. E na mifa terra vinan sobre todo de Vene-
zuela e de Arxentina, e as rapazas que vinan de Venezuela
pareciannos moi boas mozas porque vestian dun xeito moi
diferente ao das rapazas de aqui. Vinan asi coa roupa moi
axustada e tal, e falaban daquela maneira. E eses emigran-
tes, que eran fillos ou netos dos galegos que emigraran,
pois estaban durante os meses de veran e era unha nota
moi exdtica na nosa vila. E o que faciamos era pois... du-
rante o dia ir & piscina e polas noites pois ir as festas, que
as habia case cada dia. ias asf facendo a ruta polas aldeas
de festa en festa, e habia moita xente, estaba todo moi ani-
mado. E agora o que se ve nesta vila e que mudou a xente
gue vén pasar o veran: xa case non vefien de Arxentina ou

de Venezuela, e os que vefnen fano para quedar, pero non
vefen de vacaciéns. E agora os que si vefien no veran pois
son todos os emigrantes que estan en distintas partes de
Espana: moitos do Pais Vasco, de Cataluna, de Madrid e
tal. E a xente xa non vai tanto as festas, agora sdese mais
na vila, nos bares, nas terrazas e tal, e van ao centro co-
mercial facer as compras... Non sei, mudou todo.

12. AURIA
PISTA 20

1.

° Elida, ti liches Xente ao lonxe, non?

o Si, lina, lina.

e E gustouche?

o Pois non sei que dicirche. A verdade é que cando comecei
deume algo de preguiza, unha novela longa, ambientada
noutra época, con tantas personaxes. Ademais as veces
ten un ritmo narrativo un pouco lento.

® Xa...

o E despois que, as veces, os contidos son un pouco desa-
gradables da a entender que a madurez dunha persoa s6 se
cumpre cando ten relacions sexuais plenas. E, ainda por riba
pagando. Ademais, imaxineime unha cidade con excesivos
prexuizos, ainda moi dominada pola igrexa, cos rituais reli-
Xiosos dominando a vida da cidade.

® Ben, pero era talvez a mentalidade da época, non?

o Si, pode ser, pero, claro, unha vese xa un pouco afastada
de todo iso. E cando les tamén buscas algo mais propio
do teu tempo. Logo, tamén me pareceu moi maniquea: 0s
senoritos, moi senoritos, o proletariado moi proletariado,
coido que deberia haber moita mais diversidade.

e Entén, non che gustaria vivir en Auria, non?

o De ningln xeito, ese clima social tan abafante. Afortuna-
damente, creo que as sociedades de hoxe son moito mais
abertas e moito mais plurais.

PISTA 21

2.

e Xaime, a ti gustache Blanco Amor?

o Encantame. Lin case todas as sUas obras.

e E iso?

o Pois porque creo que fai de Auria todo un espazo literario.
Como consegue ser un cronista da cidade e do seu tempo.
Os baixos fondos que aparecen en A esmorga, os conflitos
sociais en Xente ao lonxe: o inicio do movemento obreiro,
o poder da Igrexa nunha cidade episcopal como Ourense.
E alglins dos relatos de Os biosbardos, con ese recendo a
cidade provinciana. E unha gozada, incluso as personaxes

estdn moi ben caracterizadas. Parece que es ti tamén o
que anda por ali, o que vai andando pola cidade. E por non
falar do estilo narrativo tan innovador.

e Si, ademais describense moi ben as relacions sociais, ver-
dade?

o Por suposto, non podias dar un paso adiante sen que nin-
guén o soubese, era moi dificil manter o anonimato e, xa
non digamos, a clandestinidade. Supofo que seria moi di-
ficil vivir e relacionarse con esa vixilancia continua sobre o
que facias.

e Menos mal que hoxe se cambiou un pouco.

o Nin tanto, eh! Ainda continla a haber bastante hipocrisia
nas sociedades de hoxe, e as desigualdades sociais cada
vez acentlianse mais. E certo que en cousas avanzamos
bastante, pero noutras...

e Ainda ben!

UNIDADE 7

Antes de que
sexa tarde

11. UNHA CAMPANA
PISTA 22

A.

(Este partido imolo ganar...)

e Moi boas tardes a todos, hoxe imos xogar unha final a mor-
te, comeza o partido.

PISTA 23

B.

(Este partido imolo ganar...)

e Ganar o partido depende da puntaria de todos. Recorda
depositar envases de plastico, latas e envases tipo brick no
contedor amarelo, os envases de carton e o papel no azul,
e as botellas de vidro, frascos e tarros no verde. Separa
para reciclar.

15. NATUREZA INTIMA
PISTA 24

1.
Abride, as frescas rosas
brilade, os caraveles;
do seu xardin os arbores, vestidos
cas lindas follas verdes;
parras que un tempo sombra nos prestaches,
a cubrirvos de pampanos volvede.
Natureza fermosa,
a mesma eternamente,
dille 6s mortais, de novo és loucos dille
ique eles nomais perecen!

PISTA 25

2.
Ei ven o tempo de mazar o lino!
COLGAN as mazorcas das solainas.
Cain as castanas nos soutos reprexados.
Chega o lonxe ruxir das augas
entre o tréupele-tréupele dos mazos...

/
SON das augas! Doado vir do lonxe!
Expostas & coor i 0 son do Outono

as nembranzas logo seran pouso sin nome.
PISTA 26

3.

ningunha rosa
do xardin
reconece xa

0S meus pasos
que regresan
s0s

PISTA 27

4.
quen arbore

cando outono te abra como un libro
e perdas folla a folla

€ a seiva a rastro tronco arriba

sen azos para turrar

con todo freixo
para ti chega con espreitar por marzo

bulir unha vez mais desengurunar
follas brancas tirar féra
rebentos

guen arbore e nacer en primavera
trocar afans por raices

quen freixo termando do vento
sen este frio

UNIDADE 8
Vivir para
traballar

2. CONCILIACION LABORAL
PISTA 28

1.

e Pois estouche moi descontenta. Traballo por quendas nunha
conserveira e restltame moi dificil compaxinar o traballo co
coidado da mina nena de tres anos. Menos mal que che
teno a meus pais que me botan unha man, pero ac non
ter un horario regular, non sei, ddme a sensacion de que
algo do seu crecemento se me escapa. Non me importaria
traballar menos horas ou ter as manas ou as tardes libres,
pero non son as normas da empresa...

PISTA 29

2.

e Co primeiro fillo conseguiamos ir tirando, pero co segundo
as cousas féronse complicando, sempre tinamos que de-
pender de terceiros. E unha persoa para coidalos levaba-
nos todo o salario dun. Houbo que optar e a mina muller,
ainda que levaba mais tempo no traballo ca min, terminou-
no deixando.

PISTA 30

3.

e Eu estou moi decepcionado coa empresa. Despois de tan-
tos anos de servizo e ainda que por antigliidade e formacién
me tocaba a min, ascenderon a outro companeiro. A razén
é que el esta horas e horas no traballo, ainda que non faga
nada. Pero como non ten nada mellor que facer, o director
pensa que esta moito mais implicado.

PISTA 31

4,

e A verdade € que para min non sei se cambiar de empresa
foi unha boa decision. Na anterior o xefe confiaba moito en
min, tifa un horario flexible, porque sabia que terminaba
o traballo na casa. Con Internet, o que resolvia na ofici-
na tamén o podia resolver na casa, e iso permitiame, por
exemplo, dar un paseo e aproveitar a tarde. Ademais, a
min gustacheme ben traballar pola noite. O xefe que tefo
agora & moito mais estrito cos horarios e, francamente,
vexo que renunciei a unha boa parte da mina liberdade.

4. APRENDER A ESCRIBIR
PISTA 32

e Ola, perdoa. Estou facendo un traballo sobre a composi-
cién de textos para a materia de Lingua. Poderia facerche
unhas preguntas?

o Si, claro.

e Pois parece que, polo xeral, a xente escribe cada vez me-
nos. Ti escribes moito ou pouco?

o Pois a verdade é que escribo mais agora ca antes, porque
co do correo electronico, pois, claro, agora temos mais
correspondencia, non?

e Mm.

o E, & parte de escribir varias mensaxes ao mesmo tempo,
tamén participo en foros e, ben, xa sabes. Ademais, como
estudante, en cada materia temos que entregar traballos
escritos: resumos dalglns artigos, presentaciéns de pro-
xectos...

e Mm. E resultache facil ou dificil escribir?

o Pois, depende do texto: as mensaxes electronicas, non,
claro; escribir resumos, tampouco moito; e os textos que
tefen unha estrutura moi marcada, como un curriculo, por
exemplo, tampouco me resultan dificiles, porque tefen
moitas formulas e o que hai que facer é copialas e conec-
talas coa tua informacion.

e Claro, claro.

o Por exemplo, un texto informativo restltame moi facil.
0 que de verdade me resulta dificil € queixarme ou pro-
testar a través dun texto. Un dia tiven que escribirlle
unha carta & compania telefénica para reclamar e non
souben atopar o ton. A verdade é que ese tipo de texto
matame.

e Ah, si? E como escribes: prefires facer unha primeira version
e logo revisala, ou falo doutro xeito?

o Non, non. Eu son moi ordenado en todo. Para escribir sigo
unha serie de pasos: fago un esquema, penso as ideas
xerais que quero explicar e logo penso posibles subtemas

ou ideas asociadas. Logo, comezo a escribir e vou visuali-
zando como pode quedar.

e Mm.

o Despois, fago algunhas modificacions sobre a estrutura e
reviso ou corrixo se hai erros ou repeticiéns, ou tamén vou
cambiando pequenos detalles...

7. ENTREVISTA DE TRABALLO
PISTA 33

e Buf! A verdade é que despois de entrevistar a tanta xente,
ainda que pareza doada a cousa, non o é.

o Si, falamos con xente moi vélida. Para min, por exemplo,
os dous Ultimos son os mellores, ela... como se chamaba
ela...? Pilar, pareceume moi espelida e unha persoa con
moita iniciativa.

e Si, si... A min 0 que me pareceu mais interesante é que
estivo a traballar no departamento de recursos humanos,
ou sexa que ten moitisima experiencia nese sector.

o Si, ademais tina que ser moi boa porque en moi pouco
tempo pasou a dirixir o departamento: en menos de dous
anos!

e Si, si, é que non me estrana. Fixate nestas referencias que
ten: os seus antigos xefes destacan que, grazas & sUa xes-
tién, a empresa incrementou ous seus beneficios e chegou
a ser a primeira no sector. Asi que parece unha persoa moi
valida.

o Si, desde logo, notabaselle na entrevista que lle pon ganas
ao traballo e que se esforza moito, non si?

e Si, si.

o Ademais ten un curriculo brillante.

e Si, si, pero non sei... 0 problema é que ten pouca experien-
cia no sector das editoriais.

o Boh!, pero dixo que ainda que tifa pouca experiencia no
ramo, que lle interesaba moito o traballo. E da a ver que
aprende rapido.

® Xa, xa. E como se chamaba 0 mozo?

o Ignacio.

e |so, Ignacio. Pois a min gustoume, e ten de bo que tra-
ballou nunha editorial.

o Si, pero pensa que era unha editorial pequena, cunha fac-
turacién de menos de dous milléns de euros.

e Si, pero ainda que fose unha empresa pequena tamén me
parece moi capaz e ademais formouse no mundo editorial
desde abaixo.

o Si, iso si.

e Se te fixas no seu curriculo, a pesar de empezar promo-
vendo as novidades editoriais, aos tres meses de es-
tar na empresa subiu ata xefe de proxectos. Isto é que
estd afeito a emprender proxectos; de feito, entre as

slias tarefas esta o coordinar a todo o equipo, ou sexa,
que sabe dirixir equipos. Ainda que... non falaba inglés,
non si?

o Non, non o fala. Creo que os idiomas eran o seu punto
feble, ainda que ten unha formacién excelente: méaster en
edicion, varios cursos e seminarios... Se a slia formacion é
boa, pero o seu punto feble... E que o inglés... E non sei...
E non che pareceu un pouco prepotente?

e Mm... Non sei...

o Si, como demasiado seguro de si mesmo.

e Pois non. Pareceume un rapaz ambicioso e que sabe 0 que
quere. E a rapaza, Pilar, pareceume mais fria e distante,
non sei se encaixara na empresa.

9. XEFES
PISTA 34

1.

e E ti, Rosa, tes algun recordo dalgun xefe en especial que
tiveses?

o Pois si, sobre todo do meu xefe, mellor dito, da mina xefa,
que era a dona dun bar onde comecei a traballar.

e Ah! Nun bar traballaches?

o Si, pois o tipico, para pagarme os estudos.

e Xa.

o Pero é que era unha senora moi riquina, moi boa, que te
deixaba ao teu. E valoraba o traballo, a verdade e que lle
teno moito aprecio. E que era moi novina e axudoume moito
a crer en min mesma, a valorar as minas capacidades.

e Dirfas que iso foi o que che ensinou, o que aprendiches
desa xefa?

o Si, si, pois agora, eu, cando estou nun traballo € non dou
feito, digo: “non, teno que facelo” ou “son quen de facelo”.
E iso débollo a ela.

PISTA 35

2.

e E ti Xan, tes algun recordo dalgun xefe que tiveches?

o Pois si, tiven un xefe que era un senor moi serio € moi dis-
tante que, a pesar de que todos sabiamos que era moi boa
persoa, nunca se achegou a nos.

e E era mais vello ca ti?

o Si, teria uns dez anos mais ca min. E era moi distante. Ese
é o recordo mais grande que tefo del.

e E custaballe comunicarse?

o Si, e que eu creo que o noso traballo seria mais efectivo se
el deixase aberta unha posibilidade de comunicacion.

e E ao longo desa experiencia hai algo que che ensinase?

o Pois si, por casualidade tiven que substituilo, fun eu quen
o substituiu cando deixou o cargo. E decateime de que era
basico o establecer ese nexo de unién entre o traballador e
o xefe para facer mais efectivo o seu traballo.

e Qu sexa, que ao final aprendiches dos erros doutra per-
soa?

o Si, si. Foi unha gran leccion.

e E, ao final, que dirias que tes: un bo ou un mal recordo
desa persoa?

o Pois un bo recordo, porque era moi boa persoa.

